
Weckherlin, Georg Rodolf: Cron (1619)

1 Vnverwundlich vnder der feindẽ höhr

2 Macht jhn die Dapferkeit verbleibẽ/

3 Er kan mit Jhr/ als seinem schilt vnd

4 wöhr/

5 Was sunst zuförchten ist vertreiben:

6 In Jhr/ gleichsam in einem vosten schloß

7 Kan sein gemüht/ mächtig/ einig vñ groß/

8 Des Lebens krieg sicher verwalten/

9 Vnd die belägrung frey außhalten:

10 Mit Jhr kan Er in gutem Glück

11 (welches oft falsch) sich gantz sanftmühtig

12 naigen;

13 Aber wider des Vnglücks dück

14 Sein starckes hertz allzeit sigreich erzaigen.

15 Ja seiner streitbaren faust macht

16 Wirt seine feind (ob Got will) noch zustören/

17 Das man Jhren verlust soll hören

18 Durch meiner stim vnvergänglichẽ pracht.

